
"Hai que empenarse sen cesar en recalcar a satisfaccion de que en Espana acontezan ex-
periencias como as que denota a traxectoria académica do profesor Carro”. Poucas frases,
como esta do profesor Martin-Retortillo Baquer, condensan mellor a idea sintética que esta
obra laudatoria, Los retos actuales del Derecho Administrativo en el Estado autondmico,
trata de glosar. Este empefio non é outro que o de eloxiar e agradecer, a través deste Liber
amicorum, a dedicacién de toda unha vida do profesor Carro Fernandez-Valmayor, catedratico
de Dereito Administrativo da Universidade de Santiago de Compostela.

Grazas as descriciéns levadas a cabo por xuristas de primeira orde, como os profesores Otero
Parga, Martin-Retortillo Baquer, Tomas-Ramoén Fernandez, Gémez-Ferrer Morant, Mufioz
Machado, Martin Rebollo ou Guido Corso, podemos aproximarnos & personalidade e pro-
fesionalidade do profesor Carro Fernandez-Valmayor. A través destas descriciéns podemos
entrever claramente a figura dun dos avantaxados discipulos directos do profesor Garcia de
Enterria, que, xunto con gran parte dos encargados de realizalas, forman o legado da escola
do eminentisimo mestre do dereito administrativo.

Para comezar a recension desta obra, debemos felicitar os seus coeditores, a Fundacion
Democracia y Gobierno Local e Andavira Editora, asi como os colaboradores que fixeron
posible que saia & luz; ao Parlamento de Galicia, & Valedora do Pobo, & Escola Galega de
Administracién Publica e ao Observatorio Internacional da Regulacion das Entidades do
Sector Publico (OIRESP). Tamén é necesario recofiecer o arduo traballo de coordinaciéon aos
profesores Miguez Macho e Almeida Cerreda, asi como aos seus mais achegados comparieiros
Anténio Candido Macedo de Oliveira, Elena Brea Bermejo e Carla Casanueva Muruais, sen
a participacion e dedicacién dos cales esta obra non teria visto a luz.

No tocante ao tema elixido para a obra, non poderia estar mais de actualidade. Nunha
situacion de grave crise institucional e politica como a existente, nada é mais necesario que
ter un conecemento do dereito in profundis, e en especial do dereito administrativo, que é,
sen lugar a dubida, a base do funcionamento tanto da Administracion xeral do Estado como
dos demais entes locais e do sector publico.

Este labor de estudo ten a obriga, tanto académica como social, de encher as lagoas de
cofiecemento xuridico que a sociedade tanto revela, abstraendo en todo caso o debate dos
foros en que hai mais potestas que auctoritas e baixando a cuestion & area do foro neta-
mente técnico-xuridico. Aqui entra de cheo a auténtica utilidade desta obra, que trata temas
de candente actualidade, tanto xuridica como social, posto que o binomio de sociedade e
dereito sempre adoitan ser ambas as duas caras dunha mesma moeda.

A obra estruttrase en dous volumes, diferenciandose & sua vez dous grandes blogues, un de
parte xeral e outro de parte especial. A parte xeral trata fundamentalmente cinco areas do
dereito administrativo, que son: as bases histérico-dogmaéticas do dereito administrativo, a
organizacion administrativa, o réxime xuridico do sector publico e o procedemento adminis-
trativo, a contratacion do sector publico e a tutela xurisdicional do administrado. Na parte
especial incardinanse temas de tanta relevancia e interese como: a accién administrativa e
os seus medios, a Administracion prestacional, a intervencion administrativa na economia,
ou o dereito urbanistico e bens publicos.

Non caberia, nesta breve reflexion, reflectir a totalidade dos excelentes capitulos que a inte-
gran; por iso, poremos de relevo algins dos temas xerais de sumo interese que trata. Nesta
obra atoparemos temas tan acredores de debate como a influencia do constitucionalismo no
dereito administrativo, a modernizacién da Administracion —cuestion esta moi demandada
polos distintos operadores xuridicos— ou aspectos de indole municipal e de autonomia local,
asi como de organizacién institucional.

Tamén se recollen brillantisimos capitulos, sen dubida & altura dos seus autores, nos que se
tratan temas esencialmente técnicos, de aplicacion & practica diaria, como son os referidos
4 nova Lei de procedemento administrativo de 2015, o procedemento de revision de oficio
ou a aplicacién e transposicion de directivas da Union Europea, entre outros.

Por outro lado, na parte especial, recollense asuntos de tanto calado como os problemas
dos dereitos dixitais —de tanto proveito na sociedade das TIC— ou a potestade sancionadora
e disciplinaria das administraciéns publicas. No tocante & intervencién e impacto da activi-
dade administrativa na esfera econdmica, sobresaen temas como a intervencién no modelo
turistico —de grande importancia na economia espafnola—, a xestion dos dereitos audiovisuais
ou cuestiéns tan novidosas como os fendmenos das vivendas particulares dedicadas ao uso

turistico e o seu tratamento polos poderes publicos. Igualmente saen a colaciéon contidos
relacionados coas costas, os usos do solo agrario, os bens comuns ou a ordenacién do terri-
torio dentro do apartado que versa sobre o dereito urbanistico e os bens publicos.

Asi mesmo, ao final do segundo volume da obra, faise un sincrética referencia ao vasto
curriculum vitae do profesor José Luis Carro Fernandez-Valmayor, no cal se pode consultar
a sUa traxectoria tanto docente como investigadora. Por Ultimo, e como broche de ouro a
obra, repértase unha tabula gratulatoria en que destacadisimos nomes do dereito, tanto
espafiois como estranxeiros, felicitan o homenaxeado pola sua traxectoria, e desexan para el
unha venturosa xubilacion afastada dos rigores da vida funcionarial universitaria, que, ainda
lonxe dos focos do rigoroso directo, continuara sendo sen dubida moi frutifera.

Por todo o dito, recoméndase a atenta lectura e andlise dos dous volumes que conforman a
obra obxecto de recensiéon a todas e a todos os xuristas interesados en afondar no cofiece-
mento do dereito administrativo, pois sen dubida obteran un gran beneficio dela.

REGAP | ISSN: 1132-8371 | NUm. 56 (xullo-decembro 2018)

Regap

@

RECESIONS Q

215



